TATAISO HO TITJHERE

Bukana ena e na le dikarolwana tse tharo tse rutwang puong e leng:
1. Manollo ya dipapatso
2. Manollo ya dingolwa
3. Ho ngola moqoqo

Kaha ha hon a phetoho e kaalo ho seo re se etsang dikotareng ka ho fapana, le boetse le fuwa tokomane e batlang e ntse e tshwana le ya kotara ya bobedi.

	Sehlooho 
	Seo titjhere e kgothaletswang ho se etsa
	Seo baithuti batshwanelang ho se etsa

	1.	Manollo ya dipapatso le dikhathunu
	· Fumana dipapatso le dikhathunu  tse mmalwa mme o di sebedise ho tataisetsa baithuti kutlwisisong ya thuto ena e le hore ba bone seo o buang ka sona. O ka ba kopa le bona ho itlela le dipapatso le dikhathunu e le hore le be le lethala le lengata.
· Ba kope ho tla le diatikele tse tsamaellanang le dikhathunu tseo ba tlileng le tsona e le hore le tsebe ho di bala ka sehlopheng molemong w aba sa mameleng ditaba.  
· Fumana tsebo eo baithuti ba nang le yona ka manollo ya dipapatso e le hore o tle o tsebe hore ke hokae moo o tshwanelang ho topa haholo teng. O ka etsa sena ka mokgwa wa ho ba botsa dipotso tse ba thusang ho Manolla e nngwe ya dipapatso tseo le nang le tsona.
· Topa haholo ho mawa ana a sebediswang ha ho ralwa dipapatso e le hore baithuti ba tle ba utlwisise hore ke hobaneng ha babapatsi ba a sebedisa.
· Topisa thuto ya hao hape ho makgetha a dikhathunu.
· Hlophisa thuto ena ka hore o kgethe letloleng la dipapatso tseo o nang le tsona ho bontshe lewa ka leng kamoo le sebedisitsweng. O ka sebedisa le mehlala ho tswa dipapatsong tsa thelebishene kaha ba ka nna ba utlwisisa betere. 
	Ba araba dipotso le ho botsa moo ba sa utlwisiseng teng.


Ba etsa mesebetsi eo ba e filweng ho leka ho utlwisisa betere.

	2.	Manollo ya dingolwa
	· Sebedisa dikerafo tse fanweng ho nonya tsebo ya baithuti ka sebopeho sa dingolwa le hore dikarolo tsa sebopeho seo di thusa jwang ho fetisa molaetsa le meokotaba ya sengolwa ka seng.
· Topa hape manollong ya semelo sa baphetwa ba bang basele e le hore ba tsebe ho bona hore mongodi o sebedisa dimelo tsa baphetwa ka ho fapana jwang molemong wa ho phethahatsa sengolwa sa hae.
· [bookmark: _GoBack]Topa hape ntlheng ya mabaka ao baphetwa ba bang ba eketsehileng ba bonahalang ba le tjhitja kapa ba le sepapetlwa. Le etse mehlala ka baphetwa ho tswa dibukeng tsena tse pedi, e leng ya pale le ya tshwantshiso.
	Ba araba dipotso kapa ba tlatsee kerafo eo ba e fuwang ho bontsha boitsebelo ba bona ka sebopeho sa dingolwa le hore dikaraolo tseo di thusa jwang ho fetisa molaetsa le mookotaba wa sengolwa.

	3.	Ho ngola moqoqo
	· Topisa thuto ya hao ho mefuta ya ditema e le hore baithuti ba tsebe ho bona hore ditema di fapana jwang le hore le bona ha ba ngola ba lebelletswe ho latela metjha efe.
· Ba fe monyetla wa ho ngola moqoqo wa kopanelo le le sehlopha kaofela e le hore moithuti ka mong a tle a bone seo le buileng ka sona ha se se se kenngwa tshebetsong. 
	Ba ba le seabo mesebetsing e  etswang.

